
Илимий макалада мамлекеттик кызматчыларга со-

циалдык жардам берүүнүн конституциялык кепилдиктери 

каралат. Илимий макалада социалдык мамлекетке карата 

аныктама берилген, социалдык чөйрөдөгү мамлекеттик 

саясаттын максаттары жана милдеттери белгиленген.  

Ошондой эле илимий макалада системалык ыкманын пози-

циясы аркылуу мамлекеттик кызмат жөнүндөгү мыйзам-

дарга талдоо жүргүзүлгѳн, мамлекеттик кызматчыларды 

социалдык жактан коргоону жөнгө салуучу маселелери, 

мамлекеттик кызматты ишке ашырууга умтулуунун пози-

тивдүү элементи катары, социалдык жактан коргоонун 

табигый укугунун теориялык аспекттери жана мамлекет-

тик кызматчыларды социалдык жактан коргоону күчө-

түүгө багытталган мамлекеттик саясатты ишке ашыруу 

контекстиндеги мамлекеттик кызмат жөнүндөгү мый-

замдардагы кездешкен карама-каршылыктар жана бош-

туктар иликтенген. Ошондой эле илимий макалада адам-

дардын жана жарандардын социалдык укуктары менен эр-

киндиктеринин кепилдиктеринин системасын ченемдик- 

укуктук жактан бекемдөөнүн өзгөчөлүктөрү берилген. 

Адамдардын социалдык укуктарын камсыз кылуунун мам-

лекеттин милдеттери бардык мамлекеттик жана муни-

ципалдык органдарга, анын ичинде атайын түзүлгөн орган-

дарга да жайылтылууга тийиш экендиги негизделет. 

Негизги сөздөр: конституциялык кепилдиктер, конс-

титуция,социалдык камсыздоо, конституциялык укук, 

мамлекеттик милдеттер, камсыз кылуу, социалдык мамле-

кет, адилеттүүлүк, социалдык кепилдиктер, конституция-

лык талаптар. 

В статье рассматриваются конституционные га-

рантии социального обеспечения в Кыргызской Республики. 

В статье дается определение социального государства, 

определены цели и задачи государственной̆ политики в со-

циальной̆ сфере. С позиции системного подхода в статье 

анализируются законодательство о государственной 

службе, в части, регулирующей вопросы социальной защи-

ты государственных служащих, исследуются теоретиче-

ские аспекты правовой природы социальной защиты, как 

элемента позитивной мотивации осуществления государ-

ственной службы, рассматриваются имеющиеся противо-

речия и пробелы в законодательстве о государственной 

службе в контексте реализации государственной полити-

ки, направленной на усиление социальной защиты государ-

ственных служащих. Также в статье представлены осо-

бенности нормативно-правового закрепления системы га-

рантий социальных прав и свобод человека и гражданина. 

Обосновывается, что обязанность государства обеспечи-

вать социальные права человека должна распространя-

ться на все государственные и муниципальные органы, в 

том числе и на специально созданные 

Ключевые слова: конституционные гарантии, конс-

титуция, социальное обеспечение, конституционное право, 

государственные обязанности, обеспечение, социальное го-

сударство, справедливость, социальные гарантии, консти-

туционные требования. 

The article deals with constitutional guarantees social 

security in the Kyrgyz Republic. The article defines the social 

state and defines the goals and objectives of state policy in the 

social sphere. With the system approach the article analyzes 

legislation on civil service, in part, regulating the issues of so-

cial protection of public servants, explores the theoretical as-

pects of the legal nature of social protection as an element of 

positive motivation for the implementation of public service, 

discusses the contradictions and gaps in the legislation on state 

service in the context of the implementation of public policies 

aimed at strengthening social protection of civil servants. 

   Keywords: constitutional guarantees, Constitution, so-

cial security, constitutional law, state duties, security, social 

state, justice, social guarantees, constitutional requirements. 

 Мамлекетттик кызматка кызматчы болуп кир-

ген ар бир жаран ѳзүлѳрүнүн укуктарынын конститу-

циялык кепилдиктерин билиши керек. Мамлекети-

биздин ар бир жараны ѳлкѳбүзгѳ кызмат кылууда 

мамлекет тарабынан берилген жана мыйзамда карал-

ган милдеттерин, максаттарын жакшы билүүсү керек. 

Биз ѳзүбүздүн илимий макалабыздагы мамлекеттик 

кызматчыларга социалдык жардам берүүнүн консти-

туциялык кепилдиктери тууралуу сѳз кылаардан мур-

да, дегеле мамлекеттик кызмат деген эмне дегенге 

кыскача токтоло кетсек болот.  

Ал эми биз ар бир терминге так жана даана тү-

шүндүрмѳ берүү менен мыйзамда белгиленген ар бир 

терминди жакшы түшүнѳ билүүбүз керек. 

Буга чейин да А.Д. Урматова ѳзүнүн илимий ма-

каласында: «Юридикалык терминологияны ар бир 

нормативдик-укуктук актылардын конткестинде са-

баттуу колдоно билүү, мыйзамдын жогорку сапаты-

нын жана анын коомдо жашап кетишинин туруктуу-

лугунун негизи болуп саналат» [1] - деп бекеринен 

ѳтѳ таамай кылдат белгилеген эмес. Анткени ар бир 

терминди ѳз орду менен кылдат бере билүү абдан за-

рыл маселелерден болуп саналат.                          

Маселен Кыргыз Республикасынын Мыйзамда-

рында берилген терминдер айрым учурда ар кандай 

түрдѳ берилип келүүдѳ, мисалы, алсак: «Мамлекеттик 

кызмат – Кыргыз Республикасынын жарандарынын 

мамлекеттик органдардагы кесиптик кызматтык иши. 

Мамлекеттик кызмат өзүнө мамлекеттик жарандык 

кызматты, аскердик кызматты, укук коргоо кызматын 

жана дипломатиялык кызматты камтыйт [2] - деп бел-

гиленсе, ал эми, ушул эле мыйзамдын мурунку ва-

риантында: «Мамлекеттик кызмат – мамлекеттик ор-

гандардагы мамлекеттик кызматчылардын Кыргыз 

Республикасынын Конституциясында жана башка че-

немдик-укуктук актыларында аныкталган милдетте-

рин, функцияларын жана бийлик ыйгарым укуктарын 

кесиптик негизде жүзөгө ашыруу боюнча иши» кам-

тыйт [3]. Кыргыз Республикасынын «Мамлекеттик 

кызмат жөнүндөгү» Мыйзамы 2004-жылдын 11-ав-

густу N114 - деп берилген, биздин оюбузча муну не-

гизинен – Кыргыз Республикасынын Мамлекеттик 

органдардагы жарандардын кесиптик кызматтык иш-

мердүүлүгү деп берсе так болмок деп ойлойбуз. 

Ошондой эле жогоруда белгиленген мыйзамда: «мам-

лекеттик жарандык кызматчы (мындан ары – кызмат-

чы) - мамлекеттик органда административдик кызмат 

ордун ээлеген, кызмат орду боюнча берилген ыйга-

рым укуктарды ишке ашыруу боюнча кесипкөй кыз-

маттык ишти республикалык бюджеттин каражатта-

рынан акчалай сыйакы алуу менен туруктуу негизде 

жүзөгө ашырган жана аларды аткаруу үчүн жоопкер-

чилик тарткан Кыргыз Республикасынын жара-

ны; муниципалдык кызматчы (мындан ары – кызмат-

чы) - жергиликтүү өз алдынча башкаруу органында 

административдик кызмат ордун ээлеген, кызмат ор-

ду боюнча берилген ыйгарым укуктарды ишке ашы-

руу боюнча кесипкөй кызматтык ишти жергиликтүү 

бюджеттин каражаттарынан акчалай сый акы алуу 

менен туруктуу негизде жүзөгө ашырган жана аларды 

аткаруу үчүн жоопкерчилик тарткан Кыргыз Респуб-

ликасынын жараны» - деп кѳрсѳтүлгѳн [3].  

Ошентсе да мамлекеттик кызмат тууралуу бел-

гиленген жогорудагы мыйзамдардын басып өткөн 

жол тууралуу кыскача маалымат берип кетсек: буга 

чейин мамлекеттик кызмат боюнча кеңеши, Кыргыз 

Республикасынын Мамлекеттик кадр кызматы (мам-

лекеттик кызмат иштери боюнча агенттик) деп атал-

ган, андан кийин статс-катчыларынын институтунан, 

мамлекеттик органдардагы адам ресурсу боюнча иш 

алып баруу бөлүмдөрүнөн турган Кыргыз Республи-

касындагы мамлекеттик кызматты башкаруу система-

сы 2004-жылы 11-августунда түптөлгөн. Ошол күн-

дѳн тарта Кыпгыз Республикасы ѳз эгемендүүлүгүнѳ 

ээ болгондон тарта Кыргызстанда мамлекеттик кыз-

матты өнүктүрүүнүн маанилүү багыттарында алгы-

лыктуу ѳзгѳрүүлѳр жана жылыштар байкалат. Мамле-

кеттик кызматтын кадр саясатын түптөгѳн жана анын 

ишмердүүлүгүн жөнгө салуу принциптерин негизде-

ген ченемдик-укуктук база иштелип чыккан. Жогору-

да сѳз кылган, Кыргыз Республикасынын “Мамлекет-

тик кызмат жөнүндөгү” мыйзамы мамлекеттик кыз-

маттын пайдубалын түптөгөн негизги ченемдик-укук-

тук акт болуп саналат. Ал эми анда, башкача айткан-

да: «Мамлекеттик кызмат жөнүндөгү» мыйзамдын 2-

беренесинде: «Мамлекеттик кызмат жөнүндө мый-

замдар Кыргыз Республикасынын Конституциясы-

нан, ушул Мыйзамдан, ошондой эле аларга ылайык 

кабыл алынуучу Кыргыз Республикасынын Прези-

дентинин, Кыргыз Республикасынын Жогорку Кеңе-

шинин, Кыргыз Республикасынын Өкмөтүнүн жана 

Мамлекеттик кызмат иштери боюнча ыйгарым укук-

туу мамлекеттик органынын ченемдик укуктук акты-

ларынан турат. 

Эгерде Кыргыз Республикасы ратификациялаган 

эларалык келишимдер жана макулдашуулар менен 

административдик мамлекеттик кызматка тиешелүү 

башка ченемдер каралган болсо, анда ошол келишим-

дер менен макулдашуулардын ченемдери колдонулат. 

Эгерде ушул Мыйзам менен башкасы каралбаса, 

анда мамлекеттик кызматчыларга Кыргыз Республи-

касынын эмгек жана социалдык жактан коргоо жө-

нүндөгү мыйзамдарынын колдонулушу жайылтылат» 

- деп белгиленген. Мыйзамда кѳрүнүп тургандай мам-

лекеттик кызматчыларга социалдык жардам берүүнүн 

конституциялык кепилдиктери улам кийинки мыйзам 

актыларында жакшыртылган. Аталган мыйзамдын 3-

беренесине ылайык, административдик мамлекеттик 

кызматтарды ээлеген баардык мамлекеттик кызмат-

чылар анын талабын аткарууга тийиш. Мамлекеттик 

кызматты ээлөөдө ачык-айкындуулукту жана бирдей 

мүмкүнчүлүктү камсыз кылуу максатында бош тур-

ган административдик кызматтарга талапкерлерди 

сынак жарыялоо аркылуу тандоодон ѳткѳрүү тажрый-

басы кеңири жайылтылган. Тандалып алынган жаран-

дардын кызмат орундарынын классификациясы 

аныкталган жана мамлекеттик кызматтардын реестри 

бекитилип, класстык чиндер киргизилген. Ошондой 

эле жүрүм-турум этикасына карата да талаптар иште-

лип чыгып, мамлекеттик кызматчыларды аттестация-

дан, квалификациялык экзамендерден өткөрүү систе-

масы колдонууга киргизилген.  

Мына ушундай иш-чаралар кесиптик чөйрө жана 

социалдык-укуктук институт катары мамлекеттик 

кызматтарды укуктук жактан камсыз кылуу тарма-

гындагы маанилүү маселелерди жөнгө салууга өбөлгө 

түзѳт десек жаңылышпайбыз.  

Ал эми мамлекеттик кызматчыларды социалдык 

жактан коргоо – бул өзүнө тиешелүү түзүмдүк мүнөз-

дөмөлѳрдүн жана институттук өзгөчөлүктөрдүн че-

немдик негизине ээ болгон заманбап коомдук кызмат-

тык укугунун маанилүү институту болуп саналат. 

Мамлекеттик социалдык камсыздандыруу – бул 

мамлекеттик социалдык эмгектен мертинүү учурунда 

же кесиптик эмгек учурунда күтүүсүздѳн дартка чал-

дыкканда, майыптыгынын, карыгандыгынын, баккан 

адамынан айрылгандыгынын жана анын өлүмүнүн 

натыйжасында камсыздандырылган адамдар өздөрү-

нүн иштеп тапканын же кирешесин жоготкон учурда 

жумуш берүүчүлөр менен жарандарды милдеттүү 

камсыздандыруу салымдарынын эсебинен камсыз 

кылынышы мамлекет тарабынан кепилденген түрлө-

рүнүн системасы болуп эсептелет. Бул мыйзамда да 

белгиленген Кыргыз Республикасынын «Мамлекет-

тик социалдык камсыздандыруу жөнүндө 1996-жыл-

дын 17-июну №20. 

Ал эми камсыздандыруучу жарандарды эмгек 

келишимдеринин негизинде жалдаган жарандар, 

юридикалык жактар (менчигинин түрүнө жана иши-

нин түрүнө карабастан ишканалар, уюмдар, мекеме-

лер жана башка чарба жүргүзүүчү субъект) жана жеке 

адамдар, анын ичинде Кыргыз Республикасынын ай-

магында өз ишмердүүлүгүн жүзөгө ашырып жаткан 

чет өлкөлүк юридикалык жактар жана жеке адамдар, 

ошондой эле, эл аралык уюмдар, дипломаттык меке-

мелер жана өкүлчүлүктөр болуп саналат. Камсыздоо-

чу болуп мамлекеттик социалдык камсыздандыруу 

жагында камсыздандыруу ишин жүзөгө ашырган 

юридикалык жактар эсептелет. 

Камсыздандыруу учурлары болсо кандайдыр 

бир окуя болгон, анын натыйжасында камсыздоочу-

нун камсыздандырыла турган адамга камсызданды-

руу төлөмүн төлөө же ал тарткан чыгымдардына ка-

рата үстѳк тѳлѳп берүү же болбосо компенсациялоо 

иретиндеги милдеттеринин негизинде келип чыгат. 

Камсыздандыруу экиге бѳлүнѳт: 

1. Өздүк камсыздандыруу; 

2. Мүлктүк камсыздандыруу. 

Ошондой эле, анын ичинен камсыздандыруу 

формаларына жараша: 

1. Милдеттүү камсыздандыруу; 

2. Ыктыярдуу камсыздандыруу. 

Камсыздандыруу иш-аракеттери боюнча: 

1. Тобокелдик; 

2. Алдын алуу; 

3. Топтоо; 

4. Текшерүү; 

5. Инвестициялык; 

6. Насыялык деп бѳлүнѳт. 

Ал эми Кыргыз Республикасынын Эмгектенүүгѳ 

жарамдуу болгон кызматкерлер, эмгектенип жаткан 

эмгектенүүсүн башка шарттарда жүзөгө ашырган же-

ке ишкерлер жана жеке жактар камсыздандыруу са-

лымдарын төлөгөн учурда, ошону мене бирге эле, 

жарандыгы жок адамдар жана чет өлкөлүк жарандар 

– колдонулуп жаткан мыйзамдарда жана Кыргыз Рес-

публикасы катышуучусу болуп саналган, мыйзамда 

белгиленген тартипте күчүнө кирген эл аралык кели-

шимдерде каралган шарттарда Кыргыз Республика-

сынын жарандары менен бирдей түрдѳ, Кыргыз Рес-

публикасынын Чет өлкөлүк уюмдарында, дипломат-

тык мекемелеринде жана өкүлчүлүктөрүндө иштеген 

жарандары да, ошондой эле, мыйзам актыларында 

белгиленген тартипте чет өлкөгө жумушка жиберил-

ген Кыргыз Республикасынын жарандары да, Кыргыз 

Республикасы катышуучусу болуп саналган, мыйзам-

да белгиленген тартипте күчүнө кирген эл аралык 

келишимдердин негизинде мамлекеттик социалдык 

камсыздандыруу менен камсыздандырылат. Андык-

тан мамлекеттик социалдык камсыздандыруу боюнча 

камсыз кылуу укугу колдонуудагы мыйзамдарда баш-

кача ѳңүттѳн каралбаса же болбосо мыйзамдык акты-

ларда мыйзамсыз деп табылбаган учурларда, башка 

шарттарда эмгектенген кызматкерлердин же жаран-

дардын мамлекеттик социалдык камсыздандыруу бо-

юнча камсыз болуу укугу камсыздандыруу учурунун 

башталышынан тартып келип чыгат. Андыктан жа-

рандардын мамлекеттик социалдык камсыздандыруу 

менен камтылбай турган айрым категориялары боюн-

ча, алсак, аскер кызматкерлери, жазык-аткаруу туту-

мунун мекемелери менен органдарынын кызматкер-

лери улуттук коопсуздук жана ички иштер, жарандык 

коргонуу жана Мамлекеттик өрткө каршы кызмат ор-

гандарынын кызматчылары, жумушсуздар, окуучу-

лар жана башка ушул сыяктуулар, башка мыйзамдар-

да белгиленген учурларда жѳлѳк пулдар же пособие-

лер менен камсыз болууга укуктуу болуп саналат. 

Камсыздандыруучунун укуктары жана милдет-

тери катары камсыздандыруучу: камсыздоочудан 

мамлекеттик социалдык камсыздандыруу каражатта-

рынын пайдаланылышы жөнүндө тоскоолдуксуз маа-

лымат алууга, өзүнүн укуктарын сот аркылуу коргоо-

го укуктуу. Ошону менен бирге эле камсыздандыруу-

чу мыйзам актыларындагы белгиленген тартипке 

ылайык камсыздандырылган адамдарга мамлекеттик 

социалдык камсыздандыруу боюнча пенсияларды, 

пособиелерди жана компенсацияларды төлөп берүүгө 

жана белгиленген мөөнөттөрдө бардык камсызданды-

рылган адамдар үчүн камсыздандыруу салымдарын 

төлөп турууга, кызматкерлердин ден соолугуна таа-

сир тийгизген жагымсыз жагдайларды четтетүүгѳ, 

алардын өндүрүштүк ишинин шарттарын жакшыр-

тууга, өндүрүштүк жаракат алууну жана кесиптик 

дартка чалдыгууну жокко чыгаруу боюнча зарыл ча-

раларды көрүү менен мамлекеттик социалдык кам-

сыздандыруунун каражаттары, камсыздандырылган 

адамдардын укуктарын камсыз кылуу жана камсыз-

дандыруучунун милдеттенмелеринин аткарылышы 

жөнүндө документтерди жана маалыматтарды кам-

сыздоочуга көрсөтүүгө, өз компетенциясына кирген 

маселелер боюнча социалдык камсыздандыруу орган-

дарынын чечимдерин аткарууга жана ошондой эле 

мамлекеттик социалдык камсыздандыруу каражатта-

рынын эсебин алууга жана камсыздоочуга чыгашалар 

жөнүндө отчетторду берүүгө милдеттүү болуп сана-

лат. 

Жыйынтыктап айтканда, мамлекеттик кызмат-

чыларга социалдык жардам берүүнүн конституция-

лык кепилдиктери камсыздандыруу ар кандай жаг-

дайларда жана ар кандай шарттарда болгон окуялар-

дын жыйынтыгында камсыздандырылуучулардын 

чыгымдарын ордун толтуруу үчүн, камсыздандыруу-

чулардын тѳлѳмдѳрүнѳн түзүлгѳн камсыздандыруу 

фондундан адистештирилген уюмдар – камсызданды-

руу компаниялары – тарабынан жеке жана юридика-

лык жактардын мүлктүк кызыкчылыктарын коргоо 

менен байланышкан катыштардын системасы аркы-

луу корголот. 

